
Cadeirydd, Pwyllgor Plant, Pobl Ifanc ac Addysg
Cynulliad Cenedlaethol Cymru

Annwyl Lynne
Deddf Cyllido Gofal Plant (Cymru) 2019

Llawer o ddiolch am eich llythyr dyddiedig 18 Medi ynglyn a'r Cynnig Gofal
Plant.

Mae pethau wedi symud ymlaen yn sylweddol ers i'r Pwyllgor graffu ar
Ddeddf Cyllido Gofal Plant (Cymru) 2019, gyda’r Cynnig Gofal Plant yn
cael ei weithredu’n llawn ar draws Cymru ym mis Ebrill eleni, biwyddyn yn
gynt na’r bwriad. Fel y dywedodd y Dirprwy Weinidog dros lechyd a
Gwasanaethau Cymdeithasol yn ei datganiad llafar ar 24 Medi, mae hwn
yn dangos ymrwymiad a gwaith caled awdurdodau lleol a hall
rhanddeiliaid sy'n cymryd rhan. Mae’n gyflawniad aruthrol ac mae CLILC
a'r awdurdodau lleol yn croesawu’r lefel uchel o ymgysylltu rhwng
Llywodraeth Cymru ac awdurdodau — yn unigol ac yn gyfunol — drwy gydol
y broses.

Mae CLILC ac awdurdodau lleol yn cydnabod ac yn deall y rhesymau y tu
0l i benderfyniad Llywodraeth Cymru i atal gweithio gyda CThEM am y tro.
Fodd bynnag, nid yw'r (ac nid ydynt erioed wedi) 22 Awdurdodau Lleol yn
gweinyddu’r Cynnig Gofal Plant yn unigol. Y sefyllfa ers Ebrill yw bod
deg or 22 Awdurdod Lleol, a elwir yn awdurdodau ‘darparu’ yn
gweinyddu’r cynllun ar ran yr 11 awdurdod sy'n weddill, a elwir yn
awdurdodau ‘ymgysylitu’, fel a ganlyn:

Mae Caerdydd, Caerffili, Castell-Nedd Port Talbot ac Abertawe yn
awdurdodau sy'n sefyll ar ben eu hunain, yn darparu dros eu hunain;

Mae Blaenau Gwent yn darparu ar gyfer Torfaen;

Mae Ceredigion yn darparu ar gyfer Sir Gaerfyrddin, Powys a Sir Benfro;
Mae Sir y Fflint yn darparu ar gyfer Sir Ddinbych a Wrecsam;

Mae Gwynedd yn darparu ar gyfer Ynys Mén a Chonwy;

Mae Casnewydd yn darparu i Sir Fynwy a Bro Morgannwg;

Mae Rhondda Cynon Taf yn darparu i Merthyr Tudful a Phen-y-Bont ar
Ogwr.

(DS: Mae’r trefniadau uchod yn adlewyrchu Dewis 5 yn Asesiad Effaith
Rheoleiddiol diwygiedig Llywodraeth Cymru oedd gyda Cham 2 o’r Bil).

Mae gan Awdurdodau Lleol bellach fwy o brofiad o brosesu ceisiadau a
gweinyddu gwiriadau cymhwyster nag oedd ganddynt ym Mai 2018. Ers
i'r saith Awdurdod Lleol oedd yn Gweithredu’n Fuan yn wreiddiol ddechrau
profi darpariaeth y Cynnig yn 2017, mae Llywodraeth Cymru ac
Awdurdodau Lleol wedi gweithio’n agos ar y trefniadau ymarferol ar gyfer
gweinyddu’r cynllun.

Wrth symud i'r trefniadau darparu presennol, mae Awdurdodau Lleol wedi
cael budd gwersi gweithredu'n fuan, ac mae barn eu hunain a
rhanddeiliaid eraill ac adborth parhaus wedi helpu i ddatblygu’r system fel
mae'n gweithio nawr. Bydd yna bob amser le ar gyfer gwelliannau
pellach, ond mae'r ffaith bod tua 16,000 o blant yn cael mynediad i'r
Cynnig o fis Gorffennaf yn dangos bod Awdurdodau Lleol yn llwyddo i
gyflawni’r her o'i ddarparu ar draws Cymru, ac fel y dywedodd y Dirprwy
Weinidog yn ei datganiad llafar ‘mewn lle da i barhau a'r gwaith pwysig
hwn'.

Mae Awdurdodau Lleol a CLILC yn edrych ymlaen at barhau i weithio gyda

Llywodraeth Cymru a darparwyr gofal plant ar fanylion y trefniadau
darparu tymor hir ar gyfer y Cynnig Gofal Plant.

Yn gywir

CLeThd-

Dr Chris Llewelyn
Prif Weithredwr

cc: Julie Morgan AC, Dirprwy Weinidog lechyd a Gwasanaethau Cymdeithasol

